
Fermas figuras femininas
sco fil cotschen

Preschentaziun da l’ovra da Silvia Andrea

Cuverta dal cudesch Faustine da Silvia
Andrea. MAD

Per il dretg a l’aua da baiver
■ (gsc) Aua da baiver datti tar nus pli
ch’avunda. Quai n’è betg dapertut il
cas. Tenor las Naziuns unidas pate-
schan var 700 milliuns umans en 43
pajais da mancanza d’aua. Perfin en
Europa vivan gruppas umanas en rela-
ziuns da paupradad extrema, ed in mo-
tiv da lur misergia è generalmain la
stgarsezza u perfin absenza d’aua schub-
ra, uschè ch’i na pon respectar las nor-
mas igienicas minimalas. Ma cun la glo-
balisaziun crescha la schientscha per
l’aua sco resursa fundamentala. L’Uniun
europeica (UE) ha gist fatg attent a lezza
realitad cun in act giuridic che las medi-
as n’han betg relevà duidamain. Ils 19 da
mars 2014 ha la Cumissiun europeica
(CE), organ executiv da l’UE, acceptà
l’emprima iniziativa civica promovida
da 1 659 543 vischinas e vischins, la

quala ha cuntanschì il dumber minimal
da suttascripziuns en tredesch stadis
(www.right2water.eu). Lezza è intitula-
da: «L’aua, cun in provediment sanitar
fundamental, è in dretg da l’uman. L’aua
n’è betg ina martganzia, mabain in bain
public.» Parsura dal comité è Anne-Ma-
rie Perret (president@epsu.org). In’ini-
ziativa civica europeica basegna almain
inmilliun suttascripziuns ramassadas ai-
fer dudesch mais en almain in quart dals
pajais commembers (oz otg). Il text vegn
lura discutà en il Parlament europeic
cun participaziun da la CE, la quala ha
il davos pled. Il diplomat slovac Maros
Sefcovic, ses vicepresident, ha declerà:
«Burgaisas e burgais da l’UE èn sa pro-
nunziads, e la CE ha dà ina resposta po-
sitiva. Quai è l’emprim exercizi paneu-
ropeic da democrazia civica. Sco conse-

quenza directa vegn ins a meglierar la
qualitad da l’aua e las infrastructuras.»*
La CE è responsabla per l’applicaziun da
l’iniziativa civica. Sco socialdemocrat e
vischin d’in pajais cun grevs problems
etnics e socials, cunzunt en sia part sid-
orientala, enconuscha Sefcovic segir
l’urgenza dal problem. En La Quotidia-
na dals 13 da mars crititgescha Mario
Pult ch’ina maioritad dal pievel svizzer
haja pers il senn da la solidaritad, sco che
la votaziun federala dals 9 da favrer haja
palesà. Sperain che la CE mussia solida-
ritad areguard la glieud da quels abitadis
«selvadis» da ses intschess nua ch’i man-
ca l’aua da baiver.

* Funtauna : Gasetta online «Actu-Environne-
ment» (www.actu-environnement.com) dals 19
da mars 2014, edida da Cogiterra, 167 rue du
Chevaleret, F-75013 Paris.

«Umbrivas muentadas/Bewegte Schatten»
Litteratura en Chasa Rumantscha: Lothar Deplazes

■ (lr) Ils 4 d’avrel 2014 presentan igl
autur Lothar Deplazes e l’editura Me-
vina Puorger en in dialog ed ina pre-
lecziun la nova publicaziun «Umbrivas
muentadas/Bewegte Schatten». Mad-
laina Pestalozzi accumpogna els cun
la gegia. Il historicher Lothar Deplazes
ei enconuschents sco librettist dallas em-
premas operas romontschas sco denter
auter «Il cerchel magic» ni «Tredeschin»,
ovras dil cumponist sursilvan Gion An-
toni Derungs. Nus enconuschein Lothar
Deplazes denton era sco scriptur da pro-
sa e da poesias. Siu emprem cudisch da
poesias «Enzennas dil cunfar» ei cumpa-
rius il 2002 tier la Romania e Renania;
sia raccolta da raquens romontschs e tu-
destgs «Termagls dil temps/Zeitspiele»
digl onn 2009 ei vegnida edida dad «edi-
tionmevinapuorger». E quest onn pre-
senta igl autur ina tscherna da poesias bi-
linguas romontsch-tudestgas «Umbrivas
muentadas/Bewegte Schatten», edidas

medemamein dalla pintga casa editura
«editionmevinapuorger».

Il poet Lothar Deplazes ei siu agen
translatur, el scriva sez las versiuns tu-
destgas da sias ovras. Il mund poetic da
sia ovra lirica presenta a nus vias e sendas
d’in vast patertgar, exprimida en maletgs
da fuorma erudita, ironica e humoristi-
ca, fina e sensibla: «Pren ad uras / quei
che ti vuls buca scharmurir / en tes plaids
/ Ei daventa tia praula / da quei che ei
per tei» – Ins sto pia haver fidonza ella
forza ed era ella magia dil plaid che se-
mida en maletgs vivs. Quels maletgs ne-
schan adina danovamein, grazia al plaid.
E quelsmaletgs ella poesia da LotharDe-
plazes san esser praula, regurdientscha,
speronza, resumaziun ni maxima: «En-
qual puccau / ei pura legria // Enqual ri-
cla / ei puccau».

Il fascinont da quella poesia ei era la
part da sia essenza che resta e vul restar
in misteri, exprimida da maniera cum-

pacta e condensada. Quei munta ch’igl
autur discuora en paucs plaids e maletgs
expressivs d’in element ni d’ina fassetta
digl esser, sco quei che la poesia «Crosas
da nuschs» muossa: «Tes plaids / inaga
chonchiglias ramurontas / ein daditg
crosas mettas da nuschs».

La poesia accumpogna, dat impuls e
lai ponderar. Las poesias da Lothar De-
plazes enriheschan e scaffeschan novas
punts dil jeu al ti, dil nus al vus.Madlai-
na Pestalozzi suna cun la gegia in pèr me-
lodias da canzuns popularas romon-
tschas.

Ils 4 d’avrel 2014, allas 18.00, Chasa Ruman-
tscha, Via dalla Plessur 47, Cuera. Lothar De-
plazes, prelecziun; Madlaina Pestalozzi, ac-
cumpignament musical, gegia; Mevina Puor-
ger, moderaziun. Entrada libra. Alla fin dalla
serada litterara dat ei in aperitiv.
«Umbrivas muentadas/Bewegte Schatten»,
editionmevinapuorger, Turitg 2013 san ins cum-
prar per 24.00 francs tier la Lia Rumantscha ni
en librarias cun cudischs romontschs.

La repartiziun tradiziunala da las rollas è fitg derasada
■ (cc) Per l’emprima giada en il Gri-
schun, en il Liechtenstein ed en il Vor-
arlberg èn giuvenils e persunas giu-
vnas creschidas vegnids interrogads
davart lur rollas. Ils resultats mussan
grondasdifferenzas tranter las ideased
il cumportament concret. Stgars 800
giuvenils e persunas giuvnas creschidas
tranter 14 e 25 onns che derivan dal Gri-
schun, dal Liechtenstein e dal Vorarlberg
èn sa participads a l’enquista online «Rol-
las en la professiun ed en la famiglia».
L’analisa è vegnida organisada da la Scola
auta spezialisada da Son Gagl per incum-
bensa dals posts spezialisads per dumon-
das d’egualitad dal Grischun, dal Liech-
tenstein e dal Vorarlberg.

Las ideas èn sa midadas –
il cumportament è restà il medem

Ils resultats ils pli impurtants da l’enqui-
sta èn: Ils giuvenils sa distinguan clera-
main en las rollas che vegnan intermedia-
das ad els da la famiglia, da la scola u da
las medias ed en lur agen cumportament.
La gronda part da las dunnas giuvnas e
dals umens giuvens vuless reparter enmo-
da gista las obligaziuns dal tegnairchasa;
en il cas concret surlascha dentant la gron-
da part dals umens la gronda part da la la-
vur da tegnairchasa a las dunnas.

En general èn ils giuvens d’ozendi sen-

